

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2020  ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
ՀՀ կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2021 թվականի հաստատված բյուջեով նախատեսված ծրագրերից վերաբաշխման միջոցով  50,000.0 հազար դրամ՝ բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով և դրամաշնորհային պայմանագրի հիման վրա հատկացնել «Հայաստանի ֆուտբոլի ֆեդերացիա» ՀԿ-ին: 
Ընթացիկ իրավիճակը և խնդիրները.
Հայաստանի ֆուտբոլի ֆեդերացիայի ազգային հավաքական թիմի գալիք աշխարհի առաջնության ընտրական փուլի նախապատրաստության համար կազմակերպվող ուսումնամարզական հավաքները լավագույնս կազմակերպելու և ազգային հավաքական թիմի պատրաստության մակարդակը բարձր պահելու համար ֆեդերացիային անհրաժեշտ են հավելյալ միջոցներ: Այդ նպատակով նախագծով վերջինիս հատկացվում է 50,000.0 հազար դրամ գումար:
Վերոնշյալ ծախսերի կատարման համար վերաբաշխվում են ՀՀ ԿԳՄՍ նախարարության 2021 թվականի պետական բյուջեի 1192 «Կրթության որակի ապահովում» ծրագրի 11010 «Ատեստավորման նոր համակարգի ներդրում՛ ուղղված ուսուցիչների որակի բարձրացմանը» միջոցառմամբ նախատեսված գումարները, որոնց հետագայում վերականգնման անհրաժեշտությունը բացակայում է:


Կարգավորման նպատակը և բնույթը. 
         Որոշման նախագծի ընդունմամբ Հայաստանի ֆուտբոլի ֆեդերացիան կստանա օժանդակություն՝ ազգային հավաքական թիմի գալիք աշխարհի առաջնության ընտրական փուլի նախապատրաստության համար կազմակերպվող ուսումնամարզական հավաքները լավագույնս կազմակերպելու համար:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Հայաստանի ֆուտբոլի ազգային հավաքական թիմի պատրաստության բարձր մակարդակի ապահովում։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, հայաստանի  հանրապետության կառավարության  2020  թվականի դեկտեմբերի 30-ի N 2215-Ն որոշման մեջ փոփոխություններ ևլրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկան:



	 






